 «Әт-Тақуа» сөзінің түсіндірмесі
Аса Мейірімді, ерекше Рахымды Аллаһтың атымен

Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!

Содан кейін:

А затем:

Тақуалық сөзінің шынайы түсінігін білдіретін «әт-Тақуа» сөзінің шариғи анықтамасы.

Аллаһ Тағала былай деді: «Әй, мүміндер! Аллаһтан шынайы қорқумен қорқыңдар да, мұсылман болған күйде ғана өліңдер» («Әли Имран» сүресі, 3: 102).
Ибн Мәс’уд «шынайы қорқу» сөзіне түсіндірме жасап, былай деді: “Шынайы тақуалықпен қорқу (мынаны) білдіреді: мойынсыну және бойсұнбаушылық жасамау, зікір ету және ұмытпау, шүкір айту және шүкірсіздік танытпау”. Ибн Аби Хатим № 1079. Хафиз Ибн Касир иснадын сенімді деп атады.
Тәлқ ибн Хабаб бірде былай деді: «Бүлік (фитна) пайда болғанда, оны тақуалықпен өшіреді». Одан: «Ал тақуалық дегеніміз не?», - деп сұрады. Ол: «Тақуалық – бұл Аллаһтан келетін нұрдың негізінде, Аллаһтың сыйына үмітпен Аллаһқа мойынсыну. Тақуалық – бұл Аллаһтан келетін нұрдың негізінде, Аллаһтың жазасынан қорқып, Аллаһқа бойсұнбауды тастау!», - деді. Ибн әл-Мубарак 1343, Ибн Аби Шайба 30356.
Тәлқтың «тақуа» терминіне берген бұл анықтамасы өте күшті болып табылады, әрі оның сөздерін көптеген ғалымдар келтіретін.

Сондай-ақ Са’ид ибн Жубайр да былай деп тамаша айтқан: “Ақиқатында, Аллаһтың алдындағы қорқыныш – бұл сен мен сенің күнәларыңның арасына тұратын нәрсе, міне, осы шынайы қорқыныштың дәл өзі. Аллаһты еске алып жүру (зікір) Аллаһқа бойұсыну болып табылады, әрі кім Аллаһқа бойұсынса, сол Аллаһты зікір етеді. Ал Аллаһқа мойынсынбайтынға келер болсақ, ол Аллаһты еске алушылардан емес, тіпті Оны жиі мадақтап, Құранды көп оқитын болса да!” Абу Ну’айм “әл-Хилья” 4/276.
Және соңында әлемдердің Раббысы – Аллаһқа мақтаулар болсын!

«Саляф – Форум»
Қазақ тіліне аударған «Абу Ханифа мирасы» сайтының редакциясы 
